
«Հայաստանի Հանրապետության կառավարության 2017 թվականի հոկտեմբերի 5-ի N 1225-Ն որոշումը մասնակի ուժը կորցրած ճանաչելու մասին» ՀՀ կառավարության որոշման նախագծի

	1. ՀՀ տարածքային կառավարման նախարարություն
	07.01.2022թ․

	
	№ ԳՍ/27.3/8390-2022

	Նախագծի վերաբերյալ առարկություններ չունենք։
Միաժամանակ առաջարկում ենք նախագիծը համապատասխանեցնել «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջին, համաձայն որի՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:

	Ընդունվել է։ Կատարվել է լրացում։

	2. ՀՀ ֆինանսների նախարարություն
	11.04.2022թ․

	
	№ 01/2-1/6142-2022

	Նախագծի վերաբերյալ դիտողություններ և առաջարկություններ չկան։

	-

	3. ՀՀ պետական եկամուտների կոմիտե
	08.04.2022թ

	
	№ 01/3-1/23677-2022

	Նախագծով ի թիվ այլոց նախատեսվում է ուժը կորցրած ճանաչել նաև Որոշման N1 հավելվածի 17-րդ կետը, որի համաձայն՝ ավելացված արժեքի հարկի հետաձգման վերաբերյալ Հայաստանի Հանրապետության կառավարության դրական որոշումն ուժի մեջ մտնելու պահից մեկամսյա ժամկետում Հայաստանի Հանրապետության տնտեսական զարգացման և ներդրումների նախարարությունը ներմուծող անձի հետ կնքում է պայմանագիր՝ համաձայն N2 հավելվածի, սակայն Նախագծով չի նախատեսվում ուժը կորցրած ճանաչել Որոշման N2 հավելվածով սահմանված ներդրումային ծրագրի իրականացման ակնկալվող արդյունքների և մոնիթորինգի համակարգի մասին պայմանագրի օրինակելի ձևը։
Հայտնում ենք նաև, որ ՀՀ հարկային օրենսգրքում փոփոխություններ կատարելու մասին 10.12.2021թ. NՀՕ-383-Ն օրենքի 6-րդ հոդվածի 2-րդ մասի համաձայն՝ մինչև նույն օրենքն ուժի մեջ մտնելը, ՀՀ հարկային օրենսգրքի 79-րդ հոդվածի 1-ին մասին համապատասխան, Կառավարության որոշումներով ընտրված կազմակերպությունների և անհատ ձեռնարկատերերի կողմից այդ որոշումներով սահմանված ներմուծված (ներմուծվող) ապրանքների մասով կիրառվում են մինչև նույն օրենքն ուժի մեջ մտնելը ՀՀ հարկային օրենսգրքով սահմանված կարգավորումները մինչև նշված հարաբերությունների ավարտը: 
Հաշվի առնելով վերոգրյալը, ինչպես նաև այն, որ ՀՀ հարկային օրենսգրքով նախատեսված կարգավորումներն ուժի մեջ են մտել 01.01.2022թ., հետևաբար պայմանագրերը պետք է կնքվեին ոչ ուշ, քան 01.02.2022թ. և այդ ժամկետից հետո նոր պայմանագրեր կնքելու իրավական հիմք առկա չէ՝ առաջարկում ենք Որոշումը ուժը կորցրած ճանաչել, բացառությամբ Որոշման N1 հավելվածի 18-րդ կետի, ինչպես նաև Հավելվածով սահմանված ներդրումային ծրագրի իրականացման հաշվետվության ձևի։ Առաջարկում ենք նաև նախատեսել անցումային դրույթ, համաձայն որի Որոշման N1 հավելվածի 18-րդ կետով նախատեսված դրույթները ուժի մեջ են մինչև ՀՀ հարկային օրենսգրքի 79-րդ հոդվածի 1-ին մասին համապատասխան Կառավարության որոշումներով ընտրված կազմակերպությունների և անհատ ձեռնարկատերերի հետ կնքված պայմանագրերով սահմանված ժամկետների ավարտը։ Միաժամանակ, Որոշման N1 հավելվածի 18-րդ կետով նախատեսել կարգավորում, որը հնարավորություն կտա ապահովելու Հավելվածով սահմանված ներդրումային ծրագրի իրականացման հաշվետվության ներկայացումը այն պայմանագրերի մասով, որոնք կնքվել են մինչև ՀՀ հարկային օրենսգրքում փոփոխություններ կատարելու մասին 10.12.2021թ. NՀՕ-383-Ն օրենքի ուժի մեջ մտնելը։
	Ընդունվել է մասնակի։ Թեև նոր պայմանագրեր չեն կնքվելու, սակայն Էկոնոմիկայի նախարարությունը պարտավոր է իրականացնել մոնիթորինգ նախկինում կնքված պայմանագրերով ստանձնած պարտավորությունների մասով, որը դեռև գործում է։ Ուստի նպատակահարմար ենք գտնում պահպանել որոշման մեջ հաստատված պայմանագրի ձևը՝ մինչև նշված հարաբերությունների ավարտը: 
 


	4. ՀՀ արդարադատության նախարարություն
	05.05.2022թ

	
	№ /27.1/19383-2022

	Որոշման ընդունման իրավական հիմքն ուժը կորցրած է ճանաչվել և եթե շարունակեն գործել նույն Որոշման Հավելված N 1-ի 18-րդ կետով և Հավելված N 2-ով նախատեսված կարգավորումները, որոնք հաստատելու լիազորություն Հայաստանի Հանրապետության հարկային օրենսգրքի 79-րդ հոդվածի 1-ին մասով ՀՀ կառավարությանը վերապահված չի եղել, ապա Որոշման մեջ կառաջանա լիազորող նորմի խնդիր, քանի որ Որոշման նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Հայաստանի Հանրապետության կառավարությունը լիազորվել է ընդունելու «ծրագրի իրականացման ակնկալվող արդյունքների և մոնիթորինգի համակարգի մասին պայմանագրի ձևը»: Հետևապես, Նախագծի 1-ին կետի 2-րդ ենթակետով առաջարկվող, ինչպես նաև Որոշման Հավելված N 1-ի 18-րդ կետով և Հավելված N 2-ով նախատեսված կարգավորումների անհրաժեշտությունը հիմնավորելու համար անհրաժեշտ է Որոշման նախաբանը վերանայել՝ հստակ և որոշակի նշելով օրենքով սահմանված իրավական հիմքը կամ էլ Որոշումն ամբողջությամբ պետք է ուժը կորցրած ճանաչվի:

1/ Նախագծով նախատեսվում է ուժը կորցրած ճանաչել Որոշման Հավելված N 1-ի 1-17 կետերը, ինչպես նաև Ձևեր N 1, N 2, N 3, N 4-ը և դրանց լրացման ուղեցույցները, մինչդեռ Որոշման վերնագրի, նախաբանի, 1-ին կետի, Հավելված 1-ի վերնագրի դրույթներն այս առումով մնում են անփոփոխ, ինչը չի բխում «Նորմատիվ իրավական ակտերի մասին» ՀՀ օրենքի 12-րդ և 13-րդ հոդվածների 1-ին մասերի, ինչպես նաև 17-րդ և 33-րդ հոդվածների պահանջներից, քանի որ առաջարկվող փոփոխությունների արդյունքում կառաջանա անհամապատասխանություն Որոշման վերնագրի և դրա բովանդակության միջև: 
	Ընդունվել է։ 
Փոփոխվել է Նախագծի վերնագիրը։ Նախաբանում հղում է կատարվել Օրենքի անցումային դրույթին, ինչպես նաև բացի «Նորմատիվ իրավական ակտերի մասին» օրենքի 33-րդ հոդվածի 2-րդ մասից՝ հղում է կատարվել նույն օրենքի 36-րդ հոդվածի 2-րդ և 5-րդ մասերին, ինչը կարող է դիտարկվել որպես լիազորող նորմ
Օրենքի 6-րդ հոդվածի 2-րդ մասով՝ մինչև սույն օրենքն ուժի մեջ մտնելը, Օրենսգրքի 79-րդ հոդվածի 1-ին մասին համապատասխան, Կառավարության որոշումներով ընտրված կազմակերպությունների և անհատ ձեռնարկատերերի կողմից այդ որոշումներով սահմանված ներմուծված (ներմուծվող) ապրանքների մասով կիրառել մինչև սույն օրենքն ուժի մեջ մտնելը Օրենսգրքով սահմանված կարգավորումները մինչև նշված հարաբերությունների ավարտը:
Հաշվի առնելով, որ դեռև առկա են ընկերություններ, որոնց ներդրումային ծրագիրը ընթացքի մեջ և ունեն ստանձնած պարտավորություններ պետության առջև՝ օրենքի վերը նշված դրույթը թույլ է տալիս շարունակել մոնիտորինգի միջոցով ստանալ հաշվետվություններ ծրագրի կատարման ընթացքի վերաբերյալ և չկատարման դեպքում ձեռնարկել միջոցնել (համաձայն կնքած պայմանագրի) խզել պայմանագիրը և վերականգնել պայմանագրով ստանձնած պարտավորությունների չկատարման արդյունքում պետական բյուջե չվճարած գումարները։ 

	[bookmark: _dx_frag_StartFragment][bookmark: P244]Սույն դիտողությունը բխում է նաև «Նորմատիվ իրավական ակտերի մասին» ՀՀ օրենքի 13-րդ հոդվածի 4-րդ մասի պահանջից, որի համաձայն՝ «4. Նորմատիվ իրավական ակտն ունենում է անցումային դրույթներ, եթե...
	Ընդունվել է։ Քանի որ Նախագծի բնույթը փոխվել է և մասնակի ուժը կորցրած են ճանաչվում Որոշման որոշակի դրույթներ (այլ ոչ թե փոփոխություններ են կատարվում Ոոշման մեջ)՝ գտնում ենք, որ նշված տարբերոկում բացակայում է անցումային դրոույթի պահանջ։  

	Նախագծի նախաբանում սխալ է նշված օրենքի լրիվ անվանումը, մասնավորապես՝ օրենքի հերթական համարը նշված չէ: Այս առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 18-րդ հոդվածի 3-րդ մասի պահանջը, որի համաձայն՝ Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը:

	Ընդունվել է։ Կատարվել է փոփոխություն։ 

	Նախագծով նախատեսվում են ուժը կորցրած ճանաչելու, ինչպես նաև փոփոխություններ կատարելու վերաբերյալ դրույթներ, մինչդեռ նախագծի նախաբանում «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 1-ին և 4-րդ կետերին հղում չի կատարվում: Այս առումով Նախագծի նախաբանը վերանայման կարիք ունի:

	Ընդունվել է։ Ներկայիս խմբագրությամբ ներկայացվող նախագիծը չի նախատեսում փոփոխություններ, ուստի առաջարկվող կետերին հղում կատարելու անհրաժեշտությունն այլևս բացակայում է։

	Նախագծի 1-ին կետում «2017» թվից առաջ բացակայում է «կառավարության» բառը:
	Ընդունվել է։ Կատարվել է լրացում։

	Նախագծի 1-ին կետի 1-ին ենթակետի «բ.» պարբերությունում «Ձև» բառն անհրաժեշտ է փոխարինել «Ձևեր» բառով:
	Ընդունվել է։ 
Կատարվել է փոփոխություն։

	7/ Նախագծի հիմնավորման համաձայն՝ ուժը կորցրած կճանաչվի Որոշման այն մասը, որը սահմանում էր արտոնություն տրամադրելու ընթացակարգը, սակայն կշարունակի գործել նույն որոշմամբ սահմանված մոնիտորինգի համակարգը։ Այսինքն, Նախագծի հիմնավորման մեջ ներկայացված չեն լիարժեք պարզաբանումներ Որոշման Հավելված N 1-ի 18-րդ կետը և Հավելված N 2-ն ուժը կորցրած չճանաչելու վերաբերյալ: 
	Ընդունվել է։ 
Կատարվել է համապատասխան լրացում հիմնավորման մեջ։

	Բացի այդ, Նախագծի հիմնավորման մեջ առկա չեն նաև Որոշման Հավելված N 1-ի 18-րդ կետի և Հավելված N 2-ի գործողության ժամկետի հետ կապված պարզաբանումներ: 

	Ընդունվել է։ 
Կատարվել է համապատասխան լրացում հիմնավորման մեջ։

	Այս առումով Նախագծի հիմնավորումն անհրաժեշտ է լրամշակել և խմբագրել՝ հաշվի առնելով «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի պահանջը, որի համաձայն՝ Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
	Ընդունվել է։ 
Հիմնավորումը լրամշակվել է։

	Նախագիծն անհրաժեշտ է համաձայնեցնել նաև ՀՀ ֆինանսների նախարարության հետ՝ նկատի ունենալով ՀՀ վարչապետի 2022 թվականի փետրվարի 21-ի թիվ 201-Ա որոշմամբ հաստատված հավելվածի 1-ին կետի պահանջը:
	Ընդունվել է։
Նախագիծը համաձայնեցվել է ՀՀ ֆինանսների նախարարության հետ (ՀՀ ֆինանսների նախարարության դիրքորոշումը կցվում է)։

	5. ՀՀ վարչապետի աշխատակազմի ֆինանսատնտեսագիտկան վարչություն
	20.06.2022թ․

	
	№ 02/16.2/18592-2022

	1) Որոշման նախագծի 1-ին կետում անհրաժեշտ է նշել նաև N 1225-Ն որոշման ընդունման ամիսը և ամսթիվը: 

	Ընդունվել է։ Կատարվել է լրացում։

	2) Հավելված N 1-ից  ուժը կորցրած չի ճանաչվում միայն 18-րդ կետը                      (18. Հայաստանի Հանրապետության տնտեսական զարգացման և ներդրումների նախարարությունը համապատասխան կազմակերպություններից պայմանագրում նշված կարգով և ժամկետներում ստանում է ծրագրի իրականացման վերաբերյալ հաշվետվությունները, դրանցում արտացոլված տվյալները համեմատում է ծրագրով ստանձնած պարտավորությունների հետ, յուրաքանչյուր տարվա ավարտին տարեկան կտրվածքով շեղումներ հայտնաբերելու դեպքում կազմակերպություններից պահանջում է այդ շեղումների վերաբերյալ հիմնավորումներ և դրանք հաշվետվությունների հետ միասին ներկայացնում է նախկինում այդ ծրագիրը գնահատած պետական կառավարման մարմիններ՝ քննարկման, որից հետո ներկայացված դիրքորոշումների հիման վրա որոշում է կայացնում պայմանագիրը լուծելու վերաբերյալ` համապատասխան իրավական հիմքերի առկայության դեպքում:), որի վերաբերյալ գտնում ենք, որ. 
ա) Ներկայումս Հայաստանի Հանրապետության տնտեսական զարգացման և ներդրումների նախարարություն չկա և անհրաժեշտ է ինչպես այդ կետում այպես էլ Որոշման ուժը չկորցնող մասերում նշել ներկայումս գործող համապատասխան նախարարությանը:
 բ) Հավելված N 1-ի 1-17 կետերը ուժը կորցրած ճանաչելուց հետո պարզ չէ, թե 18-րդ կետում նշված ծրագրերը ինչ ծրագրեր են, ուստի անհրաժեշտ է 18-րդ կետը լրամշակել:
	Ընդունվել է։












ա) Հավելվածի ամբողջ տեքստում «տնտեսական զարգացման և ներդրումների» բառերը փոխարինվել են «էկոնոմիկայի» բառով (կետ 3)։
բ) Հավելված 1-ի 18-րդ կետը շարադրվել է նոր խմբագրությամբ։


	3) ՀՀ հարկային օրենսգրքում փոփոխություններ կատարելու մասին 10.12.2021թ. NՀՕ-383-Ն օրենքի 6-րդ հոդվածի 2-րդ մասով սահմանված է.
 «2. Մինչև սույն օրենքն ուժի մեջ մտնելը, Օրենսգրքի 79-րդ հոդվածի 1-ին մասին համապատասխան, Կառավարության որոշումներով ընտրված կազմակերպությունների և անհատ ձեռնարկատերերի կողմից այդ որոշումներով սահմանված ներմուծված (ներմուծվող) ապրանքների մասով կիրառվում են մինչև սույն օրենքն ուժի մեջ մտնելը Օրենսգրքով սահմանված կարգավորումները մինչև նշված հարաբերությունների ավարտը»:
 Նշված փոփոխությունները ուժի մեջ են մտել 2022թվականի հունվարի 1-ից: Ուստի անհարժեշտ է որոշման նախագծում նախատեսել, որ ՀՀ հարկային օրենսգրքում փոփոխություններ կատարելու մասին 10.12.2021թ. NՀՕ-383-Ն օրենքի 6-րդ հոդվածի 2-րդ մասով սահմանված կարգավորումները վերաբերվում են մինչև 2022 թվականի հունվարի 1-ը խնդրո առարկա հանդիսացող ծրագրերի վերաբերյալ կնքված պայմանգրերին:
Առաջարկում ենք որոշման նախագիծը լրամշակել վերը նշված դիտողություններին և առաջարկություններին համպատասխան:
	Ընդունվել է։ 
4-րդ կետը շարադրվել է նոր խմբագրությամբ։



